
Սոցիալական Ապահովության հետ 
կապ հաստատել

Այցելե՛ք մեր կայքէջը`
Մեր` www.socialsecurity.gov կայքում Դուք կարող եք`

• Ստեղծել my Social Security անձնական էջը` Ձեր Social Security 
Statement (Սոցիալական Ապահովության Հաշվետվությունը) 
դիտարկելու, Ձեր հասույթը հավաստելու, նպաստ ների 
հավաստագ րության նամակը տպելու, Ձեր անմիջական 
ավանդադրման վերաբերյալ տեղեկատվությունը փոփոխելու, 
Medicare քարտի փոխարինում հայցելու, 1099/1042S փոխարինում 
ստանալու նպատակով և ավելին;

• Դիմել Օժանդակ օգնության (Extra Help) ծրագրին Medicare-ի 
դեղատոմսով տրվող դեղորայքի ծրագրի ծախսերի համար);

• Դիմել ծերության (կենսաթոշակային), հաշմանդամության և 
Medicare-ի նպաստների համար;

• Ստանալ Ձեր Սոցիալական Ապահովության տարածքային 
Գրասենյակի հասցեն ;

• Գտնել մեր հրատարակությունների կրկնօրինակները ; և
• Ստանալ պատասխաններ հաճախ տրվող հարցերին:

Այս ծառայություններից մի քանիսը հասանելի են միայն անգլերեն 
լեզվով։

Զանգահարեք մեր անվճար հեռախոսահամարով
Բացի մեր կայքէջից օգտվելուց, կարող եք մեզ անվճար 

զանգահարել 1-800-772-1213 հեռախոսահամարով։ Եթե խոսում 
եք Իսպաներեն, սեղմեք 2: Մյուս բոլոր լեզուների համար, սեղմեք 
1, սպասեք գծի վրա և Անգլերեն լեզվով մեքենայացված ձայնով 
հուշումների ժամանակ մնացեք լուռ մինչև մի ներկայացուցիչ 
պատասխանի: Ներկայացուցիչն կկապվի մի թարգմանչի հետ, ձեր 
հեռաձայնային խոսակցությանը օգնելու համար: Թարգմանչական 
սպաարկությունները տրամադրելի են անվճար: Մենք կարող ենք 
պատասխանել մասնավոր հարցերի առավոտյան ժամի 7-ից 
մինչև երեկոյան ժամի 7-ը, երկուշաբթի-ուրբաթ։ Ընդհանրապես 
եթե զանգահարեք շաբաթվա մեջ երեքշաբթի-ին հաջորդող 
օրերին, սպասելու ժամանակն ավելի կարճ կլինի: Մենք կարող ենք 
տեղեկությունները տրամադրել մեքենայացված հեռախոսային 
ծառայություն, օրական 24 ժամ Անգլերեն լեզվով: Եթե դուք խուլ եք 
կամ տկար լսողություն ունեք, ապա կարող եք զանգահարել մեր TTY 
համարով՝ 1-800-325-0778:

Ուզում ենք նաև վստահ լինել, որ ստանում եք ճշգրիտ 
տեղեկություն ու հարգալից ծառայություն։ Այդ պատճառով, 
Սոցիալական Ապահովության մի երկրորդ ներկայացուցիչ հսկում է 
որոշ հեռախոսազանգեր։

https://www.ssa.gov/
https://www.ssa.gov/myaccount/

Սոցիալական Ապահովություն. պարզ 
հասկացություն`

Սոցիալական Ապահովությունը հասնում է գրեթե 
յուրաքանչյուր ընտանիքին, և ինչ-որ չափով առնչվում է գրեթե 
բոլոր ամերիկացիների կյանքի հետ:

Սոցիալական Ապահովությունն օգնում է տարեց 
ամերիկացիներին, հաշմանդամ դարձած աշխատողներին, 
ինչպես նաև ամուսին կամ ծնող կորցրած ընտանիքներին։ 
Այսօր մոտ 167 միլիոն մարդ աշխատում և Սոցիալական 
Ապահովության հարկ է վճարում, իսկ մոտ 59 միլիոն մարդ 
ստանում է Սոցիալական Ապահովության ամսական նպաստ։

M Մեր շահառուների մեծ մասը թոշակառուներն են ու նրանց 
ընտանիքները՝ մոտ 42 միլիոն մարդ։

Սակայն, Սոցիալական Ապահովությունը երբևէ մտադրված 
չի եղել հանդիսանալու մարդկանց միակ եկամտի աղբյուրը` 
թոշակի անցնելիս։ Թոշակի անցնելուց հետո, Սոցիալական 
Ապահովությունը փոխարինում է աշխատողի միջին հասույթի 
մոտ 40 տոկոսը, իսկ ֆինանսական խորհրդատուների 
մեծամասնության կարծիքով, հարմարավետ կյանք վարելու 
համար թոշակառուններին անհրաժեշտ է մինչև իրենց 
թոշակի անցնելն ունեցած եկամտի առնվազն 70 տոկոսը կամ 
ավելին։ Թոշակառուի հարմարավետ կյանք վարելու համար 
ամերիկացիներին անհրաժեշտ է ավելին քան միայն Սոցիալական 
Ապահովությունը։ Նրանք նաև ունեն մասնավոր թոշակների, 
խնայողությունների և ներդրումների կարիք։ 

Սոցիալական Ապահովության Վարչությունը ցանկանում 
է, որպեսզի Դուք հասկանաք, թե ինչ նշանակություն կարող է 
Սոցիալական Ապահովությունն ունենալ Ձեր և Ձեր ընտանիքի 
ֆինանսական հեռանկարի համար։ Նպաստների Ընկալում  
վերնագրով այս հրատարակությունում բացատրվում 
են Սոցիալական Ապահովության թոշակավորման, 
հաշմանդամության և ժառանգների Ապահովագրության 
ծրագրերի հիմնադրույթները։

Սոցիալական Ապահովության ընթացիկ համակարգը գործում է 
հետևյալ կերպ. երբ Դուք աշխատում եք Դուք հարկեր եք վճարում 
Սոցիալական Ապահովությանը։ Մենք օգտագործում ենք այդ 
հարկված գումարները, որպեսզի նպաստներ վճարենք`
• Արդեն թոշակի անցած անձանց;
• Հաշմանդամ անձանց;

• Մահացած աշխատողների ժառանգներին; կամ
• Շահառուների խնամարկյալներին:

Այն գումարները, որոնք Դուք վճարում եք որպես հարկեր, 
չեն պահվում Ձեր անձնական հաշվին` հետագայում որպես 
նպաստ օգտագործելու նպատակով: Մենք օգտագործում ենք 
Ձեր կողմից վճարված հարկերը ներկայումս նպաստ ստացող 
անձանց վճարելու համար: Ցանկացած չօգտագործված 
գումար փոխանցվում է Սոցիալական Ապահովության 
հավատարմագրային հիմնադրամ (trust fund), և ոչ Ձեր անունով 
որևէ անձնական հաշվին։ 

Սոցիալական Ապահովությունը ավելին է քան 
թոշակառությունը` 

Շատերը կարծում են, թե Սոցիալական Ապահովությունը 
պարզապես թոշակառության ծրագիր է։ Սոցիալական 
Ապահովություն ստացող մարդկանց մեծամասնությունը 
ստանում են կենսաթոշակային նպաստներ, սակայն այլոք 
Սոցիալական Ապահովություն են ստանում, քանի որ նրանք՝
• Հաշմանդամ են; կամ
• Հանդիսանում են Սոցիալական Ապահովություն ստացողի 

ամուսինը/կինը կամ երեխան; կամ
• Հանդիսանում են մահացած աշխատողի ամուսինը 

(կողոակիցը) կամ երեխան; կամ
• Հանդիսանում են մահացած աշխատողի խնամարկյալ ծնողը:

Կախված Ձեր հանգամանքներից, Դուք կարող եք Սոցիալական 
Ապահովության իրավասություն ունենալ ցանկացած տարիքում։ 
Իրականում, Սոցիալական Ապահովությունը երեխաներին 
վճարում է ավելի շատ նպաստներ, քան դա անում է որևէ այլ 
պետական ծրագիր։

Ձեր Սոցիալական Ապահովության հարկերը`
Ձեր և այլ աշխատողների կողմից Սոցիալական 

Ապահովության համակարգ վճարվող հարկերը օգտագործվում 
են Սոցիալական Ապահովության նպաստներ վճարելու 
նպատակով։

Դուք Սոցիալական Ապահովության հարկեր եք վճարում` 
ելնելով Ձեր հասույթից, միչև որոշակի գումարի սահմանաչափը: 
2016թ-ի համար այդ գումարը կազմում է $118,500:

Medicare-ի հարկեր`
Դուք վճարում եք Medicare-ի հարկեր Ձեր բոլոր 

աշխատավարձերից, կամ ինքնաշխատ գործնեության 
արդյունքում ստացված զուտ հասույթից։ Այդ հարկերն 
օգտագործվում են Medicare-ի ապահովագրության ծածկույթի 
համար։ 

Եթե աշխատում եք 
որևէ մեկի համար

Սոցիալական 
Ապահովության 
հարկ

Medicare-ի 
հարկ

Դուք վճարում եք 6.2% 1.45%

Ձեր գործատուն 
վճարում է 6.2% 1.45%

Եթե ինքնաշխատ եք

Դուք վճարում եք 12.4% 2.9%

Medicare-ի Հավելյալ հարկ`
Աշխատողները վճարում են հավելյալ 0.9 տոկոս Medicare-ի 

հարկ` որոշակի սահմանաչափը գերազանցող եկամուտների 
մասով: Հետևյալ աղյուսակը ցույց է տալիս սահմանային 
գումարները` հիմնվելով հարկ ներկայացնողի կարգավիճակից՝

Ներկայացման կարգավիճակ Սահմանային 
գումար

Համատեղ ներկայացնող ամուսնացած զույգ $250,000
Առանձին ներկայացնող ամուսնացած զույգ $125,000
Ամուրի $200,000
Տնային տնտեսության գլխավորող  (իրավունակ 
անձի հետ միասին)

$200,000

Իրավունակ այրի խնամարկյալ երեխայի հետ 
միասին

$200,000

Ու՞ր են գնում Ձեր Սոցիալական Ապահովության 
հարկային գումարները`

Երբ Դուք աշխատում եք, Ձեր կողմից վճարած Սոցիալական 
Ապահովության հարկերի յուրաքանչյուր մեկ դոլարի 85 ցենտը 
ուղղվում է հավատարմագրային հիմնադրամ (trust fund), որից 
վճարվում են ներկայիս թոշակառուների ու նրանց ընտանիքների, 
ինչպես նաև մահացած աշխատողների ժառանգորդ 
ամուսինների և երեխաների ամսական նպաստները։ Մյուս 15 
ցենտը գնում է հավատարմագրային հիմնադրամ (trust fund), 
որից վճարվում են հաշմանդամների ու նրանց ընտանիքների 
նպաստները։ 

Այս հավատարմագրային հիմնադրամներից (trust fund) 
Սոցիալական Ապահովությունը նաև վճարում է Սոցիալական 
Ապահովության ծրագրերի կառավարման ծախսերը։ 
Սոցիալական Ապահովության վարչությունը դաշնային 
կառավարության ամենաարդյունավետ գործակալություններից 
մեկն է, և մենք ամեն օր աշխատում ենք այն ավելի լավը 
դարձնելու ուղղությամբ։ Ձեր վճարած Սոցիալական 
Ապահովության հարկերի յուրաքանչյուր մեկ դոլարից մենք 
ծախսում ենք մեկ ցենտից քիչ` ծրագրի կառավարման 
նպատակով:

Medicare-ի համար Ձեր կողմից վճարված հարկերի ողջ 
գումարը ուղղվում է հավատարմագրային հիմնադրամ (trust 
fund), որից վճարվում են Medicare-ի բոլոր շահառուների 
հիվանդանոցային և դրան առնչվող խնամքի որոշ ծախսերը։ 
Medicare-ը կառավարվում է ոչ թե Սոցիալական Ապահովության 
Վարչության, այլ Medicare & Medicaid Ծառայությունների 
Կենտրոնի (Centers for Medicare & Medicaid Services) կողմից։

Ի՞նչ պետք է իմանաք Սոցիալական Ապահովության 
մասին, քանի դեռ աշխատում եք`

Ձեր Սոցիալական Ապահովության համարը`
Ձեր Սոցիալական Ապահովության համարը Ձեզ կապն 

է Սոցիալական Ապահովության հետ: Այն Ձեզ անհրաժեշտ 
է աշխատանքի անցնելու և հարկեր վճարելու համար։ Ձեր 
Սոցիալական Ապահովության համարի միջոցով մենք հետևում 
ենք Ձեր հասույթին` մինչդեռ Դուք աշխատում եք, և Ձեր 
նպաստներին` Սոցիալական Ապահովություն ստանալուց հետո:

http://www.cms.gov

Մի՛ կրեք Ձեզ հետ Ձեր Սոցիալական Ապահովության քարտը։ 
Պետք է շատ զգույշ լինեք որևէ մեկին Ձեր Սոցիալական 
Ապահովության համարի տրամադրման հարցում: Ինքնության 
գողությունն այսօր ամենաարագ աճող հանցագործություններից 
է։ Ինքնության գողերը հիմնականում օգտագործում են Ձեր 
Սոցիալական Ապահովության համարը և Ձեր վաստակած 
միավորները (կրեդիտները)՝ Ձեր անունից ավելի մեծ միավորների 
(կրեդիտների) դիմելու համար։ Այնուհետև 
նրանք օգտագործում են վարկային քարտերը 
(կրեդիտ քարտերը), և չեն վճարում 
հաշիվները։

Ձեր Սոցիալական Ապահովության համարն 
ու մեր հաշվառումները գաղտնի են։ Եթե որևէ 
մեկը մեզանից տեղեկատվություն է խնդրում 
Ձեր մասին, ապա մենք որևէ տեղեկություն չենք տրամադրի 
առանց Ձեր գրավոր համաձայնության, բացառությամբ օրենքով 
պահանջված և թույլատրված դեպքերի։

Դիմեք մեզ, եթե Ձեզ անհրաժեշտ է Սոցիալական 
Ապահովության համար ստանալ, եթե կորցրել եք Ձեր 
քարտն ու նորի կարիքն ունեք, կամ եթե պետք է փոխեք Ձեր 
անունը Ձեր ներկայիս քարտի վրա: Ձեզ կխնդրենք մի պարզ 
դիմումի ձև լրացնել և ներկայացնել որոշ փաստաթղթեր։ 
Մենք պետք է տեսնենք փաստաթղթերի բնօրինակները, 
կամ դրանք տրամադրող գրասենյակի կողմից վավերացված 
կրկնօրինակները։ Մենք չենք կարող ընդունել փաստաթղթերի 
լուսապատճեները կամ նոտարական հաստատումով 
կրկնօրինակները:

Սոցիալական Ապահովության համար ստանալու կամ քարտը 
փոխարինելու համար Դուք պետք է հավաստեք Ձեր ԱՄՆ 
քաղաքացիությունը կամ ներգաղթային կարգավիճակը, տարիքն 
ու ինքնությունը։ Մենք չենք պահանջում ԱՄՆ քաղաքացիության 
ու տարիքի հավաստիքը` Քարտի փոխարինման դեպքում, 
եթե այդ տվյալները արդեն առկա են մեր հաշվառումներում: 
Մենք ընդունում ենք միայն որոշակի փաստաթղթեր որպես 
ԱՄՆ քաղաքացիության հավաստիք։ Դրանց թվում են Ձեր ԱՄՆ 
ծննդյան վկայականը, ԱՄՆ անձնագիրը, Հպատակագրման 
Վկայականը (Certificate of Naturalization) կամ Քաղաքացիության 
Վկայականը։ Եթե Դուք ԱՄՆ քաղաքացի չեք, ապա մենք պետք 
է տեսնենք աշխատանքային թույլտվությունը հավաստող 

Ձեր ներգաղթային փաստաթուղթը: Եթե Դուք չունենք 
աշխատանքային թույլտվություն, ապա այլ կանոններ են 
կիրառելի: 

Որպես ինքության հավաստիք, մենք ընդունում ենք ժամկետի 
մեջ գտնվող փաստաթղթեր, որտեղ նշված կլինեն Ձեր անունը, 
ինքնությունը հավաստող տեղեկություններ և, գերադասելի է 
թարմ լուսանկար, օրինակ ինչպես վարորդական վկայականը 
կամ նահանգի կողմից տրված որևէ այլ ինքությունը հաստատող 
քարտ, կամ ԱՄՆ անձնագիր։

Ձեր Սոցիալական Ապահովության քարտում նշված Ձեր անվան 
փոփոխության համար դիմելիս` Դուք պետք է ներկայացնեք 
վերջերս թողարկված փաստաթուղթ, որը կհավաստի Ձեր անվան 
օրինական հիմքով փոփոխությունը:

Ձեր Սոցիալական Ապահովության քարտին վերաբերվեք 
խնամքով և ուշադրությամբ։ Մենք սահմանափակում ենք 
փոխարինող քարտ ստանալու հնարավորությունը մեկ տարվա 
ընթացքում մինչև երեք անգամը, և կյանքի ողջ ընթացքում` 
մինչև 10 անգամը։ Անվան օրինական փոփոխությունների 
և այլ բացառությունների դեպքերը չեն հաշվարկվում այդ 
սահմանափակման մեջ։ Օրինակ, ոչ-քաղաքացու կարգավիճակի 
փոփոխությունները, որոնք պահանջում են քարտի թարմացում, 
չեն կարող ներառվել նշված սահմանափակման մեջ։ Այդ 
սահմանափակումները հնարավոր է չկիրառվեն, եթե 
կարողանաք ապացուցել, որ քարտը Ձեզ անհրաժեշտ է լուրջ 
դժվարությունների կանխարգելման համար:

Լրացուցիչ տեղեկատվությանը ծանոթացեք Ձեր Սոցիալական 
Ապահովության Համարն ու Քարտը (Your Social Security 
Number and Card (Publication No. 05-10002) տեղեկագրից 
(Հրատարակություն թիվ 05-10002-AM): Եթե Դուք քաղաքացի չեք, 
ապա կարող եք նաև ծանոթանալ Սոցիալական Ապահովության 
համարներ՝ ոչ-քաղաքացիների համար տեղեկագրին Social 
Security Numbers for Noncitizens (Publication No. 05-10096) 
(Հրատարակություն թիվ 05-10096-AM)։

Քարտի հետ կապված մեր բոլոր ծառայություններն անվճար 
են։ Սոցիալական Ապահովությունը երբեք որևէ վճար չի գանձում 
իր կողմից տրամադրված քարտային ծառայությունների համար։

https://www.ssa.gov/pubs/EN-05-10002.pdf
https://www.ssa.gov/pubs/EN-05-10002.pdf
https://www.ssa.gov/pubs/EN-05-10096.pdf
https://www.ssa.gov/pubs/EN-05-10096.pdf

Ինչպե՞ս եք Դուք դառնում Սոցիալական Ապահովության 
իրավասու`

Աշխատելով ու հարկեր վճարելով` Դուք Սոցիալական 
Ապահովության «միավորներ» (կրեդիտներ) եք վաստակում։ 
2016թ-ին, յուրաքանչյուր $1,260 հասույթի դիմաց Դուք 
վաստակում եք մեկ միավոր՝ մինչև տարեկան առավելագույնը 
չորս միավոր։ Մեկ միավոր վաստակելու համար անհրաժեշտ 
գումարի սահմանաչափը սովորաբար աճում է ամեն տարի։

Նպաստների համար իրավասու լենելու համար մարդկանց մեծ 
մասին անհրաժեշտ է 40 միավոր (10 տարվա աշխատանքային 
փորձ)։ Ավելի երիտասարդներին անհրաժեշտ է ավելի քիչ 
միավոր` հաշմանդամության նպաստներին իրավասու լինելու, 
կամ աշխատողի մահվան դեպքում` նրանց ընտանիքի 
անդամներին ժառանգորդի նպաստներին իրավասու լինելու 
համար։

Ի՞նչ պետք է իմանաք նպաստների մասին`
Սոցիալական Ապահովության նպաստները փոխարինում 

են Ձեր եկամտի միայն որոշ մասին` Ձեր թոշակառության, 
հաշմանդամության կամ մահվան դեպքում։ Ձեր նպաստի 
վճարման չափը պայամանավորված է ողջ աշխատանքային 
գործունեության ընթացքում Ձեր վաստակած գումարով։ Որքան 
ավելի մեծ է կյանքի ընթացքում վաստակած գումարը, այնքան 
ավելի բարձր են նպաստները։ Եթե եղել են տարիներ, որոնց 
ընթացքում Դուք չեք աշխատել, կամ նվազ եկամուտ եք ունեցել, 
ապա Ձեր նպաստի գումարը կարող է ավելի քիչ լինել, քան եթե 
ավելի կայուն աշխատանքային գործունեություն ունեցած լինեիք։

Կենսաթոշակային նպաստներ`
Կենսաթոշակի անցնելու ժամկետի ընտրությունը` Ձեր կողմից 

կայացնելիք ամենակարևոր որոշումներից մեկն է Ձեր կյանքում։ 
Եթե որոշեք կենսաթոշակի անցնել Ձեր կենսաթոշակի անցնելու 
լրիվ տարիքը լրանալուց հետո, ապա Դուք կստանաք Ձեր 
նպաստների լիարժեք գումարը։ Մենք կկրճատենք Ձեր նպաստի 
գումարը, եթե կենսաթոշակի անցնեք նախքան կենսաթոշակի 
անցնելու լրիվ տարիքին հասնելը: 

Կենսաթոշակի անցնելու լրիվ տարիք`
Եթե Դուք ծնվել եք 1943թ-ից մինչև 1960թ-ը ընկած 

ժամանակահատվածում, ապա կենսաթոշակային լիարժեք 
նպաստների վճարման ենթակա տարիքն աստիճանաբար աճում 
է մինչև 67 տարեկանը։ Եթե ծնվել եք 1948թ-ին կամ ավելի վաղ, 
ապա Դուք արդեն իրավասու եք Սոցիալական Ապահովության 
լիարժեք նպաստներ ստանալու համար: Հետևյալ աղյուսակի 
օգնությամբ Դուք կարող եք պարզել Ձեր կենսաթոշակի անցնելու 
լրիվ տարիքը`

Ծննդյան տարեթիվը Կենսաթոշակի լրիվ 
տարիքը

1943-1954 66

1955 66 և 2 ամիս

1956 66 և 4 ամիս

1957 66 և 6 ամիս

1958 66 և 8 ամիս

1959 66 և 10 ամիս

1960 կամ ավելի ուշ 67

ՆՇՈՒՄ` Թեև կենսաթոշակի անցնելու լրիվ տարիքն 
աճում է, Դուք դեռևս պետք է դիմեք Medicare-ի նպաստի 
համար Ձեր 65-րդ տարին լրանալուց երեք ամիս առաջ: Եթե 
ավելի երկար սպասեք, ապա Ձեր Medicare-ի բժշկական 
ապահովագրությունը (Մաս B) և դեղատոմսային դեղերի 
ապահովագրությունը (Մաս D) կարող են Ձեզ համար ավելի 
շատ գումար արժենալ։

Հետաձգված կենսաթոշակառություն`
Եթե որոշեք նպաստների ստացումը հետաձգել կենսաթոշակի 

անցնելու լրիվ տարիքին հասնելուց հետո, ապա մենք 
կբարձրացնենք Ձեր նպաստը որոշակի տոկոսով` կախված Ձեր 
ծննդյան տարեթվից։ Ավելացված մասնաբաժինը ինքնաբերաբար 
կգումարվի յուրաքանչյուր ամիս` կենսաթոշակային լիարժեք 
տարիքին հասնելու պահից մինչև այն պահը, երբ կա՛մ կսկսեք 
նպաստներ ստանալ, կա՛մ կդառնաք 70 տարեկան, որը 

կլինի առաջինը։ Հետաձգված կենսաթոշակային միավորների 
(կրեդիտների) մասին հավելյալ տեղեկատվության համար այցելեք 
www.socialsecurity.gov/retire2/delayret.htm կայքէջը:

Վաղ կենսաթոշակառություն`
Դուք կարող եք նպաստներ ստանալ 62 տարեկանից սկսած։ 

Վաղ սկսելու դեպքում` մենք կկրճատենք Ձեր նպաստները։ 
Մենք կնվազեցնենք Ձեր նպաստը մոտ 1 տոկոսի կեսի չափով 
յուրաքանչյուր ամսվա համար, երբ սկսեք Ձեր Սոցիալական 
Ապահովությունը` մինչև կենսաթոշակի անցնելու լրիվ տարիքին 
հասնելը: Օրինակ, եթե Ձեր կենսաթոշակային լիարժեք տարիքը 
66-ն է և Դուք Սոցիալական Ապահովություն ստանալու համար 
դիմում եք 62 տարեկանից, ապա Դուք կստանաք Ձեր լրիվ 
նպաստի միայն 75 տոկոսը։

ՆՇՈՒՄ՝ կրճատման սահմանաչափը ավելի մեծ կլինի 
հետագա տարիներին, քանի որ կենսաթոշակային լիարժեք 
տարիքը բարձրանում է։

Եթե աշխատում և նպաստներ եք ստանում`
Դուք կարող եք շարունակել աշխատել և միևնույն է ստանալ 

կենսաթոշակային նպաստներ։ Կենսաթոշակային լիարժեք 
տարիքի հասնելու ամսին (կամ դրանից հետո) Ձեր վաստակած 
եկամուտը չի նվազեցնի Ձեր Սոցիալական Ապահովության 
նպաստը։ Իրականում, կենսաթոշակային լիարժեք տարիքից 
հետո աշխատելը կարող է ավելացնել Ձեր նպաստներն: 
Այնուամենայնիվ, մենք ստիպված կլինենք նվազեցնել Ձեր 
նպաստները, եթե մինչև կենսաթոշակային լիարժեք տարիքի 
լրանալուն նախորդող ամիսներին Ձեր եկամուտը գերազանցի 
որոշակի սահմանաչափը։

Եթե Դուք աշխատում եք, սակայն սկսում եք նպաստներ 
ստանալ նախքան կենսաթոշակի անցնելու լրիվ տարիքին 
հասնելը, ապա տարեկան սահմանաչափը գերազանցող Ձեր 
աշխատած յուրաքանչյուր $2-ի դիմաց Ձեր նպաստները $1-ով 
կկրճատվեն։ 2016թ-ին այդ սահմանաչափը կազմում է $15,720։

Ձեր կենսաթոշակային լիարժեք տարիքը լրանալու տարում, 
մենք կկրճատենք Ձեր նպաստները $1-ով յուրաքանչյուր 
$3-ի դիմաց, որը Դուք կվաստակեք` տարեկան մեկ այլ 
սահմանաչափը գերազանցելու դեպքում (2016թ-ին՝ $41,880)՝ 
մինչև Ձեր կենսաթոշակի անցնելու լրիվ տարիքը լրանալու 
ամիսը։

https://www.ssa.gov/planners/retire/delayret.html

Ձեր կենսաթոշակի անցնելու լրիվ տարիքը լրանալուն պես, 
Դուք կարող եք շարունակել աշխատելը, և մենք չենք կրճատի 
Ձեր Սոցիալական Ապահովության նպաստը` անկախ Ձեր 
վաստակած գումարի չափսից: 

Նպաստների վրա աշխատանքի ազդեցության վերաբերյալ 
լրացուցիչ տեղեկատվությանը ծանոթացեք Ինչպես է 
Աշխատանքը Ազդում Ձեր նպաստների Վրա How Work 
Affects Your Benefits (Publication No. 05-10069) տեղեկագրից 
(Հրատարակություն թիվ 05-10069-AM):

ՆՇՈՒՄ՝ Այն անձանց նկատմամբ, ովքեր աշխատում 
և հաշմանդամության կամ Հավելյալ Ապահովության 
Եկամտի (SSI) վճարումներ են ստանում, կիրառվում են 
եկամուտներին վերաբերող այլ կանոններ։ Նրանք պետք է 
անմիջապես Սոցիալական Ապահովությանը տեղեկագրեն 
իրենց ողջ հասույթը՝ անկախ իրենց կողմից վաստակած 
գումարի չափսից:

Կենսաթոշակային նպաստներ այրիների համար`
Եթե Դուք ստանում եք այրու նպաստներ, ապա կարող եք Ձեր 

սեփական կենսաթոշակային նպաստներին անցնել արդեն իսկ 62 
տարեկանից սկսած, այն պայմանով, որ Ձեր կենսաթոշակային 
նպաստի չափն ավելի մեծ է, քան այն գումարը, որը ստանում 
եք Ձեր մահացած ամուսնու (կողացի) հասույթից։ Հաճախ, Դուք 
կարող եք սկսել մի տեսակի նպաստի ստանալը նվազեցված 
դրույքաչափով, և այնուհետև անցնել մյուս նպաստին լրիվ 
դրույքաչափով` կենսաթոշակային լիարժեք տարիքին հասնելիս։ 
Կանոնները բարդ են և կարող են փոփոխվել՝ կախված Ձեր 
իրավիճակից, այնպես որ, խոսե՛ք Սոցիալական Ապահովության 
ներկայացուցչի հետ` Ձեզ համար հասանելի տարբերակների 
մասին։

Կենսաթոշակային նպաստների վերաբերյալ լրացուցիչ 
տեղեկատվությանը ծանոթացեք Կենսաթոշակային Նպաստներ 
Retirement Benefits (Publication No. 05-10035) տեղեկագրից 
(Հրատարակություն թիվ 05-10035-AM):

Հաշմանդամության նպաստներ`
Եթե չեք կարող աշխատել ֆիզիկական կամ մտավոր 

խնդիրների հետևանքով, ինչը ակնկալվում է շարունակվել 
առնվազն մեկ տարի կամ կարող է հանգեցնել մահվան, ապա 
Դուք կարող եք Սոցիալական Ապահովության հաշմանդամության 
նպաստների իրավասություն ունենալ։

http://quicc.s s a h o s t .ba.ssa.gov/
http://quicc.s s a h o s t .ba.ssa.gov/
https://www.ssa.gov/pubs/EN-05-10035.pdf


14

Հաշմանդամությանը առնչվող մեր կանոնները տարբերվում են 
մասնավոր ծրագրերի կամ այլ պետական գործակալություների 
կողմից կիրառվող կանոններից։ Մեկ այլ գործակալության կամ 
ծրագրի շրջանակներում հաշմանդամության իրավուսություն 
ունենալը, դեռևս չի նշանակում, որ մեզ մոտ նույնպես Դուք 
իրավասու կլինեք հաշմանդամության նպաստ ստանալու 
համար: Ձեր հաշմանդամության մասին վկայող բժիշկի 
տեղեկանքի առկայությունը` դեռ չի նշանակում, որ Դուք 
ինքնաբերաբար իրավասու կլինեք Սոցիալական Ապահովության 
հաշմանդամության նպաստների համար: Սոցիալական 
Ապահովության հաշմանդամության նպաստների վերաբերյալ 
լրացուցիչ տեղեկատվությանը ծանոթացեք Հաշմանդամության 
Նպաստներ Disability Benefits (Publication No. 05-10029) 
տեղեկագրից (Հրատարակություն թիվ 05-10029-AM): 
Սոցիալական Ապահովության հաշմանդամության 
նպաստների համար կարող եք դիմել մեր` 
www.socialsecurity.gov/applyfordisability կայքէջում:

Այն անձինք, ներառյալ երեխաները, ովքեր ունեն ցածր 
եկամուտ և քիչ միջոցներ, և ովքեր ունեն հաշմանդամություն, 
կարող են հաշմանդամության նպաստների իրավասություն 
ունենալ Հավելյալ Ապահովության Եկամտի (SSI) ծրագրի 
շրջանակներում: SSI-ի վերաբերյալ լրացուցիչ տեղեկատվությանը 
ծանոթացեք Հավելյալ Ապահովության Եկամտի Supplemental 
Security Income (SSI) (Publication No. 05-11000) տեղեկագրից 
(Հրատարակություն թիվ 05-11000-AM):

Հաշմանդամ դառնալու դեպքում հնարավորինս արագ 
դիմեք հաշմանդամության նպաստների համար, քանի որ 
հաշմանդամության հայցը վարելու համար սովորաբար մի քանի 
ամիս է պահանջվում: Հնարավոր է, որ մենք կարողանանք 
արագացնել Ձեր հայցի ընթացքը` եթե դիմելիս ներկայացնեք 
հետևյալ փաստաթղթերը`
• Ձեր բժիշկների, թերապևտների, հիվանդանոցների, 

բուժարանների և հասցեական հարցերով զբաղվող 
աշխատողների (caseworkers) կողմից տրված բժշկական 
գրանցումներն ու բուժման ամսաթվերը;

• Տարրալուծարանի (լաբորատորիայի) և այլ զնությունների 
արդյունքները;

• Ձեր բժիշկների, բուժարանների և հիվանդանոցների 
անունները, հասցեները, հեռախոսի ու ֆաքսի համարները;

• Ձեր կողմից ընդունվող բոլոր դեղամիջոցների անվանումները; և

https://www.ssa.gov/pubs/EN-05-10029.pdf
https://www.ssa.gov/disabilityssi/
https://www.ssa.gov/pubs/EN-05-11000.pdf
https://www.ssa.gov/pubs/EN-05-11000.pdf

• Վերջին 15 տարվա Ձեր գործատուների անուններն ու 
աշխատանքային պարտականությունների նկարագրությունը:

Ձեր նպաստները կարող են հարկվել`
Որոշ անձինք, որոնք ստանում են Սոցիալական 

Ապահովություն, ստիպված են իրենց նպաստներից հարկեր 
վճարել։ Մեր ներկայիս շահառուների գրեթե 40 տոկոսը հարկեր 
են վճարում իրենց նպաստներից։

Դուք պետք է հարկեր վճարեք Ձեր նպաստներից, եթե Դուք 
դաշնային հարկային հայտարարագիրը ներկայացնում եք 
որպես «անհատ», և Ձեր ընդհանուր եկամուտը գերազանցում է 
$25,000-ը։ Եթե ներակայացնում եք համատեղ հայտարարագիր, 
ապա պետք է հարկ վճարեք, եթե Ձեր և Ձեր ամուսնու 
(կողակցի) ընդհանուր եկամուտը գերազանցում է $32,000-ը։ 
Լրացուցիչ տեղեկատվության համար զանգահարեք Հարկային 
Վարչության (Internal Revenue Service)՝ 1-800-829-3676 անվճար 
հեռախոսահամարով։

Նպաստներ Ձեր ընտանիքի համար`
Երբ սկսում եք Սոցիալական Ապահովության կենսաթոշակային 

կամ հաշմանդամության նպաստներ ստանալ, Ձեր ընտանիքի 
մյուս անդամները ևս կարող են վճարներ ստանալու 
իրավասություն ունենալ։ Օրինակ, նպաստներ կարող են վճարվել 
Ձեր ամուսնուն կամ կնոջը՝
• Եթե նա 62 տարեկան է կամ ավելի բարձր; կամ
• Ցանկացած տարիքում, եթե նա խնամում է Ձեր երեխային 

(երեխան պետք է լինի 16 տարեկանից ցածր, կամ հաշմանդամ 
և իրավսաու լինի Ձեր հաշվառման ներքո Սոցիալական 
Ապահովության նպաստներ ստանալու համար)։

• Նպաստներ կարող են նաև վճարվել Ձեր չամուսնացած 
երեխաներին, եթե նրանք՝

• 18 տարեկանից ցածր են;
• 18-ից 19 տարեկան են, սակայն տարրական կամ միջնակարգ 

դպրոց են հաճախում, լիարժեք դասընթացի ծավալով; կամ
• 18 տարեկան են և ավելի բարձր ու ծանր հաշմանդամ 

(հաշմանդամությունը պետք է պատահած լինի նախքան 22 
տարեկան դառնալը)։

• Եթե Դուք դառնում եք երեխայի (այդ թվում որդեգրված 
երեխայի) ծնող նպաստներ ստանալը մեկնարկելուց հետո, 
ապա տեղյակ պահեք մեզ երեխայի մասին, որպեսզի մենք 

կարողանանք որոշել, թե արդյո՞ք երեխան նպաստների 
իրավասու է։

Որքա՞ն կարող են ստանալ ընտանիքի անդամները`
Ընտանիքի յուրաքանչյուր անդամ կարող է ամսական 

նպաստ ստանալու իրավասություն ունենալ, որը կկազմի Ձեր 
կենսաթոշակային կամ հաշմանդամության նպաստի՝ գումարի 
կեսը։ Այնուամենայնիվ, կա որոշակի սահմանաչափ ընդհանուր 
գումարի մասով, որը կարող է վճարվել Ձեզ և Ձեր ընտանիքի 
անդամներին: Այդ սահմանաչափը կարող է տարբեր լինել, 
սակայն ընդհանրապես համազոր է Ձեր կենսաթոշակային կամ 
հաշմանդամության նպաստի մոտ 150-ից 180 տոկոսին։

Եթե Դուք ամուսնալուծված եք`
Եթե Դուք ամուսնալուծված եք, ապա Ձեր նախկին ամուսինը 

(կողակիցը) կարող է Ձեր հասույթից նպաստ ստանալու 
իրավասություն ունենալ: Որոշ դեպքերում նա կարող է 
նպաստներ ստանալ, նույնիսկ եթե Դուք դրանք չեք ստանում։ 
Իրավասություն ունենալու համար ամուսնալուծված ամուսինը 
(կողակիցը) պետք է`
• Ձեզ հետ ամուսնացած լինի առնվազն 10 տարվա ընթացքում;
• Ամուսնալուծված լինի առնվազն երկու տարի այն դեպքերում, 

երբ Դուք չեք դիմել նպաստներ ստանալու համար;
• Լինի առնվազն 62 տարեկան;
• Ներկա պահին ամուսնացած չլինի; և
• Կախված հանգամանքներից` չունենա իր սեփական 

աշխատանքի հաշվառման հիմքով նպաստի իրավասություն, 
որը հավասար կամ ավելի բարձր կլինի Ձեր հաշվառման 
հիմքով ստացված լրիվ գումարի կեսին:  

Ժառանգորդի նպաստներ`
Ձեր մահվան դեպքում` Ձեր ընտանիքը կարող է նպսատներ 

ստանալու իրավասություն ունենալ Ձեր աշխատանքի հիման 
վրա։ 

Նպաստ ստանալու իրավասու ընտանիքի անդամների թվում է 
այրին, որը 
• 60 տարեկան է կամ ավելի բարձր; կամ
• 50 տարեկան է կամ ավելի բարձր և հաշմանդամ; կամ
• Ցանկացած տարիքում է, եթե խնամում է Ձեր 16 տարեկանից 

ցածր կամ հաշմանդամ երեխային, և որը իրավսաու է Ձեր 

հաշվառման ներքո Սոցիալական Ապահովության նպաստներ 
ստանալու համար։
Ձեր երեխաները նույնպես կարող են ստանալ նպաստներ, եթե 

նրանք ամուսնացած չեն և`
• 18 տարեկանից ցածր են;
• 18-ից 19 տարեկան են, սակայն տարրական կամ միջնակարգ 

դպրոց են հաճախում, լիարժեք դասընթացի ծավալով; կամ
• 18 տարեկան են և ավելի բարձր ու ծանր հաշմանդամ 

(հաշմանդամությունը պետք է պատահած լինի նախքան 22 
տարեկան դառնալը)։
Ինչպես նաև, Ձեր ծնողները կարող են նպաստներ ստանալ 

Ձեր հասույթի հիման վրա` եթե նրանք իրենց աջակցության 
կարիքի առնվազն կեսի չափով հանդիսանում  են Ձեր 
խնամարկյալները: 

Հետմահու միանվագ վճար`
Եթե Դուք բավարար քանակությամբ միավորներ (կրեդիտներ) 

ունեք, ապա Ձեր մահվանից հետո կարող է նաև $255-ի չափով 
վճարում կատարվել։ Այս նպաստը կարող է վճարվել Ձեր 
ամուսնուն (կողակցին) կամ անչափահաս երեխաներին, եթե 
նրանք համապատասխանում են որոշակի պահանջներին:

Եթե Դուք ամուսնալուծված եք և Ձեր մահից հետո 
կենդանի է մնում Ձեր նախկին ամուսինը (կողակիցը)` 

Եթե ամուսնալուծված եք, Ձեր նախկին ամուսինը (կողակիցը) 
կարող է ժառանգորդի նպաստ ստանալու իրավասություն 
ունենալ Ձեր մահվանից հետո՝ Ձեր վաստակած եկամուտների 
հաշվին։ Նա պետք է՝
• Լինի առնվազն 60 տարեկան (կամ 50` հաշմանդամ լինելու 

դեպքում) և Ձեզ հետ ամուսնացած լինի առնվազն 10 տարվա 
ընթացքում; կամ 

• Լինի ցանկացած տարիքի, եթե խնամում է երեխայի, որն 
ունի Սոցիալական Ապահովության նպաստներ ստանալու 
իրավասություն Ձեր հաշվառման ներքո; կամ 

• Չունենա իր սեփական աշխատանքի հաշվառման հիմքով 
նպաստի իրավասություն, որը հավասար կամ ավելի բարձր 
կլինի Ձեր հաշվառման հիմքով ապահովագրության լրիվ 
գումարից:  

• Ներկայումս չլինի ամուսնացած, բացառությամբ այն դեպքի 
եթե կրկնակի ամուսնությունը տեղի է ունեցել 60-ից հետո, կամ 
հաշմանդամության դեպքում 50-ից հետո: 
Նախկին ամուսնուն (կողակցին) վճարված նպաստները, որևէ 

ազդեցություն չեն ունենա այն նպաստի դրույքաչափի վրա, որը 
կստանան Ձեր մյուս ժառանգները Ձեր հասույթի հաշվառման 
ներքո: 

ՆՇՈՒՄ` Ձեր մահվան դեպքում, եթե Ձեր նախկին ամուսինը 
(կողակիցը) կրկին ամուսնանա 60 տարեկանից հետո, նա կարող 
է Սոցիալական Ապահովության նպաստների իրավասություն 
ունենալ թե՛ Ձեր, և թե՛ իր նոր ամուսնու (կողակցի) աշխատանքի 
հաշվին, որը որ ավելի բարձր լինի։

Որքա՞ն կստանան Ձեր ժառանգները`
Ձեր ժառանգները կստանան Ձեր հիմնական Սոցիալական 

Ապահովության նպաստի որոշակի տոկոս. սովորաբար, 
յուրաքանչյուրը 75-ից 100 տոկոսի սահմաններում։ 
Այնուամենայնիվ, կա որոշակի սահմանաչափ ընդհանուր 
գումարի մասով, որը կարող է վճարվել Ձեր ընտանիքի 
անդամներին յուրաքանչյուր ամիս: Այդ սահմանաչափը կարող է 
տարբեր լինել, սակայն ընդհանրապես համազոր է Ձեր նպաստի 
դրույքաչափի մոտ 150-ից 180 տոկոսին։

Երբ պետք է պատրաստ լինեք դիմելու նպաստների 
համար`

Դուք պետք է դիմեք նպաստների համար` դրանք մեկնարկելու 
Ձեր նախընտրելի ամսաթվից երեք ամիս առաջ։ Եթե պատրաստ 
չեք կենսաթոշակի անցնել, սակայն մտածում եք դա անել ավելի 
ուշ, ապա կարող եք այցելել մեր Սոցիալական Ապահովության 
կայքէջը`մեր կենսաթոշակի ծրագրման տեղեկատվական 
աղբյուրից օգտվելու համար` www.socialsecurity.gov/retire 
հղումով: Հաշմանդամության կամ ժառանգորդի նպաստների 
համար պետք է դիմել իրավասություն ստանալու պահից։

Դուք կարող եք դիմել նպաստների համար մեր կայքէջում` 
www.socialsecurity.gov/applyforbenefits հղումով:

Դուք կարող եք ստանալ Ձեր Սոցիալական Ապահովության 
եկամուտների հաշվառման հիման վրա գնահատված 
նպաստների դյուրին և արագ նախահաշվարկ` 

https://www.ssa.gov/planners/retire/
https://www.ssa.gov/forms/apply-for-benefits.html

www.socialsecurity.gov/estimator հղումով: Դուք կարող եք 
նաև նպաստների ավելի մանրամասն հաշվարկներ ստանալ 
www.socialsecurity.gov/planners հղումով:

Ի՞նչ է Ձեզ անհրաժեշտ դիմելու համար`
Երբ Դուք դիմում եք նպաստների համար, մենք կխնդրենք, 

որպեսզի որոշակի  փաստաթղթեր տրամադրեք: Փաստաթղթերի 
անհրաժեշտությունը կախված է Ձեր կողմից հայցված նպաստի 
տեսակից: Փաստաթղթերի տրամադրումը սեղմ ժամկետներում 
կօգնի, որպեսզի Ձեր նպաստները ավելի արագ վճարվեն։ 
Դուք պետք է ներկայացնեք փաստաթղթերի բնօրինակները, 
կամ դրանք տրամադրող գրասենյակի կողմից վավերացված 
կրկնօրինակները. մենք չենք կարող ընդունել փաստաթղթերի 
լուսապատճեները:

Մի՛ հետաձգեք դիմումի ներկայացումը փաստաթղթերի 
ամբողջական փաթեթը չունենալու պատճառով: Մենք կօգնենք 
Ձեզ դրանք ձեռք բերելու գործում: 

Սոցիալական Ապահովության համար դիմելիս` Ձեզ 
անհրաժեշտ որոշ փաստաթղթերի թվում են`
• Ձեր Սոցիալական Ապահովության քարտը (կամ Ձեր համարի 

հաշվառումը);
• Ձեր ծննդյան վկայականը;
• Ձեր երեխաների ծննդյան վկայականներն ու Սոցիալական 

Ապահովության համարները (եթե դիմում եք նրանց համար);
• ԱՄՆ քաղաքացիության հավաստիքը կամ օրինական 

ներգաղթային կարգավիճակի ապացույցը, եթե Դուք (կամ Ձեր 
երեխան) Միացյալ Նահանգներում չեք ծնվել;

• Ձեր ամուսնու (կողակցի) ծննդյան վկայականն ու Սոցիալական 
Ապահովության համարը, եթե նա դիմում է նպաստների համար 
Ձեր եկամտի հիման վրա;

• Ձեր ամուսնության վկայականը (եթե դիմում եք Ձեր ամուսնու 
(կողակծի) եկամտի հիման վրա, կամ եթե Ձեր ամուսինը 
(կողակիցը) դիմում է Ձեր եկամտի հիման վրա);

• Ձեր զորացրման փաստաթղթերը, եթե զինվորական 
ծառայություն եք անցել; և

• Ձեր ամենավերջին W-2 ձևաթուղթը, կամ հարկային 
հայտարարագիրը` ինքնաշխատ լինելու դեպքում։
Մենք Ձեզ կտեղեկացնենք, եթե դիմելիս Դուք այլ 

փաստաթղթերի ներկայացման  անհրաժեշտություն ունենաք:

https://www.ssa.gov/retire/estimator.html
https://www.ssa.gov/planners/index.html

Ինչպե՞ս ենք մենք նպաստներ վճարում`
Ձեր Սոցիալական Ապահովության վճարները Դուք պետք 

է ստանաք էլեկտրոնային եղանակով։ Ձեր նպաստները 
ստանալու եղանակներից մեկը, որը կարող եք ընտրել, դա 
ուղղակի ավանդադրումն է Ձեր հաշվին` ֆինանսական որևէ 
հաստատությունում։ Ուղղակի ավանդադրումը Ձեր վճարները 
ստանալու պարզ և ապահով տարբերակ է։ Դիմելիս անպայման 
Ձեզ հետ ունեցեք Ձեր վճարագրի գրքույկը (checkbook) 
կամ հաշվեհամարի տեղեկագիրը։ Մեզ անհրաժեշտ են այդ 
տվյալները, ինչպես նաև Ձեր ֆինանսական հաստատության 
բանկի կոդը (routing number), որպեսզի վստահ լինենք, որ Ձեր 
նպաստի ամսավճարն ճիշտ հաշվեհամարին է ուղարկվում։

Եթե չունեք հաշվեհամար ֆինանսական որևէ 
հաստատությունում կամ գերադասում եք Ձեր նպաստներն 
ստանալ կանխավճարային դեբետային քարտի վրա, ապա 
կարող եք գրանցվել Direct Express® քարտային ծրագրում։ Direct 
Express®-ով վճարներն անմիջապես կատարվում են Ձեր քարտի 
հաշվեհամարին։ Վճարման մեկ այլ տարբերակ ևս, որը կարող եք 
դիտարկել, դա էլեկտրոնային փոխանցման հաշիվն է (Electronic 
Transfer Account)։ Այս ցածրարժեք ֆեդերալ մակարդակով 
ապահովագրված հաշիվը թույլ է տալիս Ձեզ վայելել ավտոմատ 
վճարումների անվտանգությունը և հարմարավետությունը։

Հավելյալ Ապահովության Եկամտի (SSI) ծրագիր`
Եթե Սոցիալական Ապահովության նպաստներ եք ստանում, 

սակայն ունեք սահմանափակ եկամուտ և միջոցներներ (Ձեր 
ունեցվածքը), SSI-ը կարող է օգնել Ձեզ։ SSI-ը ֆինանսավորվումը 
իրականացվում է ընդհանուր եկամուտների, և ոչ Սոցիալական 
Ապահովության հարկերի հաշվին։

SSI-ն ամսական վճարումներ է տրամադրում 65 տարեկան և 
ավելի բարձր անձանց, ովքեր կույր են կամ հաշմանդամ։ SSI-ի 
համար Ձեր իրավասությունը որոշելիս` մենք հաշվի չենք առնում 
Ձեր որոշակի եկամուտը և միջոցները: Օրինակ Ձեր տունը կամ 
մեքենան, սովորաբար հաշվի չեն առնվում որպես միջոցներ։

Զանգահարե՛ք մեզ` լրացուցիչ տեղեկատվության կամ SSI 
ձրագրին դիմելու համար: 

http://www.godirect.gov
http://www.eta-find.gov/
http://www.eta-find.gov/

Բողոքարկելու իրավունք`
Եթե Դուք համաձայն չեք Ձեր հայցի կապակցությամբ 

կայացված որոշման հետ, ապա կարող եք բողոքարկել 
այն։ Ձեր կողմից նախաձեռնվող քայլերի վերաբերյալ 
բացատրություններին կարող եք ծանոթանալ Բողոքարկման 
Գործընթացները The Appeals Process (Publication No. 05-10041) 
տեղեկագրից (Հրատարակություն թիվ 05-10041-AM):

Դուք կարող եք ինքնուրույն վարել Ձեր բողոքարկման 
վարույթը՝ Սոցիալական Ապահովության կողմից տրամադրվող 
անվճար օգնությամբ, կամ կարող եք դիմել որևէ ներկայացուցչի 
օգնությանը։ Մենք կարող ենք Ձեզ տեղեկատվություն 
տրամադրել այն կազմակերպությունների վերաբերյալ, որոնք 
կօգնեն Ձեզ ներկայացուցիչ գտնելու հարցում։ Ներկայացուցիչ 
ընտրելու վերաբերյալ լրացուցիչ տեղեկատվությանը 
ծանոթացեք Ներկայացուցիչ Ունենալու Ձեր Իրավունքը Your 
Right to Representation (Publication No. 05-10075) տեղեկագրից 
(Հրատարակություն թիվ 05-10075-AM):

“my Social Security” Առցանց հաշիվը`
Դուք այժմ կարող եք հեշտությամբ առցանց ստեղծել ապահով 

my Social Security անձնական հաշիվ` մուտք ունենալու Ձեր 
Սոցիալական Ապահովության հաշվեցույցին` Ձեր հասույթը 
ստուգելու և նպաստների նախահաշիվը ստանալու համար: 
Դուք կարող եք նաև օգտագործել Ձեր առցանց my Social Security 
անձնական հաշիվը` Սոցիալական Ապահովաության համարի 
քարտի փոխարինման հայց ներկայացնելու նպատակով 
(հասանելի է որոշ նահանգներում և Կոլումբիայի Շրջանում): Եթե 
ներկայումս նպաստներ եք ստանում, Դուք նաև կարող եք՝
• Ստանալ Ձեր նպաստի հավաստագրման նամակ;
• Փոխել Ձեր հասցեն և հեռախոսի համարը; 
• Խնդրել Medicare-ի քարտի փոխարինում;
• Խնդրել SSA-1099 կամ SSA-1042S փոխարինում` հարկային 

շրջանի համար; կամ 
• Մեկնարկել կամ փոխել Ձեր ուղղակի ավանդադրումը:

Դուք կարող եք my Social Security անձնական հաշիվ ստեղծել, 
եթե Դուք 18 տարեկան եք կամ ավելի բարձր, ունեք Սոցիալական 
Ապահովության համար, գործող էլ. փոստի հասցե և ԱՄՆ 
փոստային հասցե: Անձնական հաշիվը ստեղծելու համար 

https://www.ssa.gov/pubs/EN-05-10041.pdf
https://www.ssa.gov/pubs/EN-05-10075.pdf
https://www.ssa.gov/pubs/EN-05-10075.pdf
https://www.ssa.gov/myaccount/
https://www.ssa.gov/myaccount/
https://www.ssa.gov/myaccount/

այցելեք www.socialsecurity.gov/myaccount կայքէջը: 
Անհրաժեշտ կլինի, որպեսզի որոշ անձնական տեղեկատվություն 
տրամադրեք` Ձեր ինքնությունը հավաստելու համար և 
այնուհետև օգտագործողի անուն և գաղտնաբառ ընտրեք:

Medicare
Medicare-ը մեր երկրի հիմնական առողջապահական 

ապահովագրության ծրագիրն է 65 տարեկան կամ ավելի տարեց 
անձանց և հաշմանդամություն ունեցող շատ մարդկանց համար:

Դուք չպետք է շփոթեք Medicare-ը և Medicaid-ի հետ։ 
Medicaid-ը դա առողջապահական ծրագիր է ցածր եկամուտ և 
սահմանափակ միջոցներ ունեցող անձանց համար։ Նահանգային 
առողջապահական և մարդասիրական ծառայությունների 
գրասենյակներ կամ սոցիալական ծառայությունների 
գործակալություններ վարում են Medicaid-ի ծրագիրը։ Որոշ 
անձինք իրավասու են միայն մեկ ծրագրի համար, մինչդեռ 
մյուսները կարող են իրավասու լինել ինչպես Medicare-ի, այնպես 
էլ Medicaid-ի համար։

Medicare-ը ունի չորս մաս`
• Medicare Մաս A (hիվանդանոցային ապահովագրությունը) 

օգնում է վճարել ստացիոնար հիվանդանոցային խնամքի և 
որոշ հետզննական ծառայությունների համար: 

• Medicare Մաս B (բժշկական ապահովագրություն) օգնում 
է վճարել բժիշկների ծառայությունների, ամբուլատոր 
հիվանդանոցային խնամքի և այլ բժշկական ծառայությունների 
համար: 

• Medicare Մաս C (Medicare Advantage ծրագրերը) հասանելի 
են տարբեր ոլորտներում: Medicare Մաս A և Մաս B ունեցող 
անձինք կարող են ընտրություն կատարել ստանալու իրենց 
բոլոր առողջապահական խնամքի ծառայությունները` 
մասնավոր ապահովագրական ընկերության միջոցով, 
որը հաստատված է Medicare-ի կողմից` տվյալ ծածկույթը 
ապահովելու համար: 

• Medicare Մաս D (Medicare դեղատոմսով դուրս գրվող դեղորայքի 
ծածկույթ) թույլ է տալիս վճարելու դեղատոմսով դուրս գրվող 
դեղորայքի ծախսերը:

https://www.ssa.gov/myaccount/

Ո՞վ է իրավասու Medicare Մաս A-ի համար`
Մարդկանց մեծամասնությունը ստանում է Մաս A-ն` 65 

տարեկան դառնալիս։ Դուք ինքնաբերաբար իրավասու 
եք դառնում, եթե ունեք Սոցիալական Ապահովության կամ 
Երկաթուղու Կենսաթոշակային Խորհրդի (Railroad Retirement 
Board) նպաստների իրավասություն։ Կամ, Դուք կարող եք 
իրավասու լինել նաև Ձեր ամուսնու (կողակցի ) (այդ թվում 
ամուսնալուծված) աշխատանքի հիման վրա։ Ոմանք էլ կարող 
են իրավասու լինել, քաանի որ նրանք հանդիսանում են 
կառավարության ծառայողներ, որոնք չունեն Սոցիալական 
Ապահովության ծածկույթ, սակայն վճարել են Medicare-ի հարկեր։

Եթե Դուք Սոցիալական Ապահովության հաշմանդամության 
նպաստներ ստանաք 24 ամիս շարունակ, ապա Դուք կունենաք 
Մաս A-ի իրավասություն։

Եթե Դուք Սոցիալական Ապահովության հաշմանդամության 
նպաստներ եք ստանում, քանի որ ունեք ամիոտրոֆիկ կողմնային 
սկլերոզ (Լու Գերիգի հիվանդություն), ապա իրավասություն 
ունենալու համար Դուք ստիպված չէք լինի սպասել 24 ամիս։

Ինչպես նաև, մշտական երիկամային անբավարարություն 
ունեցող անձինք, ովքեր տևական դիալիզի կամ երիկամի 
փոխպատվաստման կարիք ունեն, իրավասու են Մաս A-ի 
համար, եթե նրանք բավականաչափ երկար են աշխատել, կամ 
հանդիսանում են իրավասու աշխատողի ամուսինը (կողակիցը) 
կամ երեխան։

Եթե Դուք չեք համապատասխանում այս պահանջներին, ապա 
կարող եք Medicare-ի հիվանդանոցային ապահովագրության 
հնարավորություն ստանալ` ամսական վճար վճարելու միջոցով։ 
Լրացուցիչ տեղեկատվության համար զանգահարեք մեր անվճար 
հեռախոսահամարով, կամ այցելեք մեր կայքէջը։

Որոշ անձինք, ովքեր ենթարկվել են շրջակա միջավայրի 
առողջության համար վտանգավոր պայմանների ազդեցությանը, 
իրավասու են Մաս A-ի համար, և կարող են գրանցվել Մաս B-ի 
և Մաս D-ի համար: Այդ մարդիկ ունեն կտավաքարի (ասբեստ) 
ազդեցության հետևանքով առաջացած հիվանդություն 
և առնվազն 6 ամսվա ընթացքում գտնվել են Մոնտանա 
նահանգի Լինկոլն Քաունթիում 10 տարի կամ ավելի երկար 
ժամանակահատվածի ընթացքում`նախքան ախտորոշվելը: 

Ո՞վ է իրավասու Medicare Մաս B-ի համար`
Մաս A-ի իրավասություն ունեցող գրեթե յուրաքանչյուր ոք 

կարող է ստանալ Մաս B: Մաս B-ն դա այլընտրանքային ծրագիր 
է, և Դուք սովորաբար վճարում եք ամսական վճար: 2016թ-ին 
ստանդարտ ամսական վճար կազմում է $121.80: Ավելի բարձր 
եկամուտ ունեցող անձինք վճարում են ավելի բարձր վճարներ:

Ո՞վ կարող է ստանալ Medicare Մաս C`
Յուրաքանչյուր անձ, ով ունի Medicare Մաս A և Մաս B, կարող 

է միանալ Medicare Advantage ծրագրին: Medicare Advantage 
ծրագիրը ներառում է`
• Medicare-ի կողմից կառավարվող խնամքի ծրագրերը;
• Medicare-ի նախընտրելի մատակարար կազմակերպության 

(Preferred Provider Organization, PPO) ծրագրերը;
• Medicare-ի մասնավոր վճարովի ծառայությունների ծրագրերը; 

և
• Medicare-ի մասնագիտական ծրագրերը։

Ի հավելումն Ձեր Medicare Մաս B վճարին` հնարավոր է մեկ 
այլ ամսական վճար վճարելու կարիք լինի` ելնելով հավելյալ 
առավելություններից, որոնք առաջարկվում են Medicare 
Advantage ծրագրի շրջանակներում:

Ո՞վ կարող է ստանալ Medicare Մաս D`
Յուրաքանչյուր անձ, ով ունի Medicare Մաս A կամ Medicare 

Մաս B, իրավասու է դեղատոմսով դուրս գրվող դեղորայքի 
ծածկույթի համար։ Medicare Մաս D այլընտրանքային է, և տվյալ 
ծածկույթի համար Դուք հավելյալ ամսական վճար եք վճարում։ 
Ոմանք, ովքեր ավելի բարձր եկամուտ ունեն, ավելի բարձր 
վճարներ են վճարում։ Շատ մարդիկ ստանում են իրենց Մաս D 
ծածկույթը Medicare Advantage ծրագրի միջոցով:

Երբ ես պետք է դիմեմ Medicare-ի համար`
Եթե դեռևս չեք ստանում նպաստներ, Դուք պետք է դիմեք 

Սոցիալական Ապահովությանը Ձեր 65 տարեկանը լրանալու 
օրվանից երեք ամիս առաջ` Medicare-ի ծրագրին գրանցվելու 
համար: Դուք պետք է գրանցվեք Medicare –ի համար, անգամ եթե 
չեք ծրագրում թոշակի անցնել 65 տարեկանում: 

Եթե Դուք արդեն ստանում եք Սոցիալական Ապահովության 
նպաստներ կամ Երկաթուղու Կենսաթոշակային Խորհրդի 
(Railroad Retirement Board) վճարներ, մենք կապ կհաստատենք 
Ձեզ հետ` Medicare-ի իրավասու դառնալուց մի քանի ամիս 
առաջ, և Ձեզ տեղեկատվություն կուղարկենք: Եթե Դուք ապրում 
եք 50 նահանգներից մեկում, Վաշինգտոն ՎՇ-ում, Հյուսիսային 
Մարիանայի կղզիներում, Գուամում, Ամերիկյան Սամոայում 
կամ Ամերիկյան Վիրջինյան կղզիներում, մենք ինքնաբերաբար 
կգրանցենք Ձեզ Medicare Մաս A և Մաս B-ում: Այնուամենայնիվ, 
ելնելով այն հանգամանքից, որ Դուք պետք է ամսական վճար 
վճարեք Մաս B ծածկույթի համար, Դուք կարող եք հրաժարվել 
այդ ծածկույթից: 

Մենք ինքնաբերաբար չենք գրանցի Ձեզ Medicare-ի 
դեղատոմսով դուրս գրվող դեղորայքի ծածկույթում (Մաս D): Մաս 
D-ն այլընտրանքային է և Դուք պետք է ընտրեք այդ ծածկույթը: 
Medicare-ի վերաբերյալ վերջին տեղեկությունների համար` 
այցելեք կայքէջը կամ զանգահարեք ստորև նշված անվճար 
հեռախոսահամարով:

Medicare

Կայքէջ` www.medicare.gov
Անվճար հեռախոսահամար` 
1-800-MEDICARE
(1-800-633-4227)
TTY Հեռախոսահամար` 
1-877-486-2048

Նշում` Եթե Դուք չեք գրանցվում Մաս B և Մաս D –ում` սկզբից 
դրանց իրավասու լինելու ժամանակ, ապա հնարավոր է ուշ 
գրանցման տույժ վճարեք Մաս B և Մաս D ծածկույթ ունենալու 
ողջ ժամանակահատվածի համար: Ինչպես նաև, հնարավոր 
է ստիպված լինեք սպասել գրանցվելու համար, ինչը կարող է 
հետաձգել Ձեր ծածկույթը:  

Պուերտո Ռիկոյի կամ արտասահմանյան երկների 
բնակիչները չեն ստանա Մաս B-ն ինքնաբերաբար: 
Նրանք պետք է ընտրեն այդ առավելությունը: Լրացուցիչ 
տելեկատվությանը ծանոթացեք Medicare (Publication 
No. 05-10043) տեղեկագրից (Հրատարակություն թիվ 05-10043-
AM):

https://www.medicare.gov/
http://www.ssa.gov/pubs/EN-05-10043.pdf

 “Extra Help” (Հավելյալ օգնություն) Medicare-ի 
դեղատոմսային դեղորայքի ծախսերի մասով` 

Եթե Դուք ունեք սահմանափակ եկամուտ և միջոցներ, ապա 
կարող եք նաև հավելյալ օգնության իրավասություն ունենալ 
Medicare-ի Մաս D-ի շրջանակներում դեղատոմսային դեղորայքի 
վճարման մասով։ Սոցիալական Ապահովության դերն է՝ օգնել 
Ձեզ հասկանալ, թե ինչպես կարող եք իրավասություն ստանալ և 
հավելյալ օգնության դիմում ներկայացնել։ Ձեր իրավասությունը 
պարզելու կամ դիմելու համար` զանգահարեք Սոցիալական 
Ապահովության անվճար հեռախոսահամարով, կամ այցելեք մեր 
կայքէջը։

Օգնության տրամադրում Medicare-ի այլ ծախսերի 
մասով`

Եթե Դուք ունեք ցածր եկամուտ և քիչ միջոցներ, հնարավոր 
է Ձեր նահանգը վճարի Ձեր Medicare-ի ամսական վճարները, 
և որոշ դեպքերում, Ձեր «սեփական գրպանից վճարված» այլ 
բժշկական ծախսերը, օրինակ ինչպես՝ ապահովագրական 
հանումները (deductable) կամ համավճարներն են (coinsurance)։

Միայն Ձեր նահանգը կարող է որոշել՝ արդյոք Դուք այս 
ծրագրի շրջանակներում իրավասու եք օգնություն ստանալու 
համար, թե՞ ոչ։ Եթե կարծում եք, որ իրավասություն ունեք, 
ապա դիմեք Ձեր Medicaid-ին, սոցիալական ծառայություններին, 
կամ առողջապահական և մարդասիրական ծառայությունների 
գրասենյակին։ Այցելեք www.medicare.gov/contacts կայքէջը 
կամ զանգահարեք 1-800-MEDICARE (1-800-633-4227; 
TTY: 1-877-486-2048) հեռախոսահամարներով` նրանց 
համարը իմանալու նպատակով: 

Որոշ փաստեր Սոցիալական Ապահովության 
վերաբերյալ`

2016թ-ի Սոցիալական Ապահովության հարկեր`
• Դուք վճարում եք 6.2 տոկոս, և Ձեր գործատուն նույնպես 

վճարում է 6.2 տոկոս:
• Ինքնաշխատ լինելու դեպքում, Դուք վճարում եք 12.4 տոկոս:
• Դուք չեք վճարում Սոցիալական Ապահովության հարկեր 

$118,500-ից բարձր հասույթի համար:

http://www.Medicare.gov/contacts

2016թ-ի Medicare-ի հարկեր`
• Դուք և Ձեր գործատուն` յուրականչյուրտ վճարում եք 1.45 

տոկոս:
• Ինքնաշխատ լինելու դեպքում, Դուք վճարում եք 2.9 տոկոս:
• Medicare-ի հարկերը վճարվում են Ձեր ողջ հասույթից. Չկա 

որևէ սահմանափակում:
• Ավելի բարձր եկամուտ ունեցող աշխատողների համար կան 

հավելյալ Medicare-ի հարկեր:
Աշխատանքային միավորներ 2016թ-ի համար
• Ձեր կողմից վաստակած յուրաքանչյուր $1,260-ի դիմաց Դուք 

ստանում եք Սոցիալական Ապահովության մեկ «միավոր» 
(կրեդիտ), մինչև չորս միավոր մեկ տարվա ընթացքում: 

• Կենսաթոշակային նպաստների իրավասություն ունենալու 
համար մարդկանց մեծամասնությանը անհրաժեշտ է 40 
միավոր (կրեդիտ):

• Ավելի երիտասարդներն ավելի քիչ միավորների (կրեդիտների) 
կարիք ունեն` հաշմանդամության նպաստների իրավասություն 
կամ նրանց ընտանիքի անդամներին ժառանգորդի նպաստներ 
ստանալու իրավասություն ունենալու համար:

2016թ-ի միջին ամսական Սոցիալական Ապահովության 
նպաստները`
• Կենսաթոշակառու աշխատող` $1,340
• Կենսաթոշակառու զույգ` $2,210
• Հաշմանդամ աշխատող` $1,166
• Հաշմանդամ աշխատող ամուսնու (կողակցի) կամ երեխայի 

հետ` $1,984
• Այրի`$1,285
• Երիտասարդ այրի երկու երեխայի հետ` $2,647
2016 թ-ի ամսական SSI վճարի դրույքաչափ`  

(չի ներառում նահանգային որևէ օժանդակ վճար, եթե կա 
այդպիսին)
• $733 անհատի համար;
• $1,100 զույգի համար:

